
1.Инсафлының теле саф. 

2.Тел - белемнең ачкычы, акылның баскычы. 

3.Теле барның юлы бар. 

4. Анам биргән туган тел, 

Атам биргән корал тел. 

5.Бер телдә - ун хикмәт, 

Ун телдә - йөз хикмәт. 

6.Туган илем — иркә гөлем, 

Киңдер сиңа күңел түрем. 

7. Туган телем — үз телем, 

Туган илем — үз көнем. 

8. Телең белән узма, 

Белем белән уз. 

9. Туган телне кадерләгән халык кадерле булыр. 

10. Ата-ананы тыңлаган — адәм булган,  

Тыңламаган — әрәм булган. 

11. Ата йөрәге — таудан өлкән, 

Ана йөрәге — диңгездән тирән. 

12. Әткәй — шикәр, әнкәй — бал. 

13. Ана — шәфкать диңгезе. 

14. Туган ана бер, туган Ватан бер. 

15. Үз анасын зурлаган, кеше анасын хурламас. 

16. Белем — нур, белмәү — хур. 

17. Уку — күңел нуры, 

Укымый калган — кеше хуры. 

18. Уку каты булса да җимеше татлы. 

19. Гыйлемсез бер яши, 

Гыйлемле мең яши. 

20. Дөнья тулы гыйлем, 

Башыңда калганы белем. 

 


